
BASHKISE KAMEZ

Prané institucionit té Avokatit t& Popullit &shté regjistruar njé ankesé nga
shtetasi z. ***, i cili parashtron se i éshté mohuar e drejta pér informim mbi
dokumentet publike nga Késhilli Bashkiak (KB) Kaméz, né kundérshtim
me ligjin nr. 119/2014 “Pér té drejtén e informimit™ dhe aktet e brendshme
qé rregullojné organizimin dhe funksionimin e kétij organi.

Pas regjistrimit té késaj ankese, Avokati i Popullit, i ngarkuar nga
Kushtetuta dhe ligji pér garantimin e mbrojtjes sé té drejtave, lirive
themelore dhe interesave té shtetasve nga veprimet apo mosveprimet e
paligjshme e té parregullta té organeve té administratés publike dhe té
tretéve qé veprojné pér llogari té saj, ka konstatuar se ankesa plotéson té
gjithé kushtet thelbésore té formés dhe pérmbajtjes pér t’u konsideruar né
kompetencén e tij Iéndore, ndaj bazuar né ligjin nr. 8454, daté 04.02.1999
“Pér Avokatin e Popullit”, 1 ndryshuar, nenet 13, 17/a dhe 18/b, ka
vendosur t’a pranojé ankesén dhe té fillojé procedurén e shqyrtimit té
Géshtjes.

Pér shqyrtimin me objektivitet té késaj ¢éshtje dhe pér té mundésuar njé
hetim té ploté administrativ, kemi kérkuar nga Késhilli Bashkiak prané
Bashkisé Kaméz té na pércillen shpjegime me shkrim lidhur me rastin né

fjalé, bazuar né pikén 4, té nenit 63, té Kushtetutés sé Republikés sé
Shqipérisé, ku thuhet shprehimisht se: “Organet dhe funksionarét publiké
jané té detyruar t’i paraqesin Avokatit té Popullit té gjithé dokumentet dhe
informacionet e kérkuara prej tij”, si dhe né gérmén b té nenit 19 té ligjit
nr. 8454 dat€ 04.02.1999 “Pér Avokatin e Popullit”, ku pérkatésisht thuhet
shprehimisht se: “Né rastet kur vendos té kryejé hetime té pavarura,
Avokati i Popullit ka té drejté: b) “té kérkojé shpjegime nga ¢do organ i
administratés gendrore dhe vendore,si dhe té marré cdo dosje apo
material qé ka lidhje me hetimin”.

e Rrethanat e rastit

1. Ankuesi éshté anétar i Késhillit Bashkiak prané Bashkisé Kaméz, i
mandatuar nga Komisioni Qendror i Zgjedhjeve me vendim nr.1102,
daté 05.12.20109.

2. Mé daté 13.12.2019 ai ka depozituar njé kérkesé pér informacion
sipas formularit “kérkesé pér informacion”, prané Késhillit Bashkiak
Kaméz, ku ka kérkuar procesverbalet e mbledhjeve té Késhillit
Bashkiak si dhe kopje té njoftimeve pér mbledhjet e KB (datén, orén
dhe rendin e dités), pér periudhén 1 Gusht 2019-11 Dhjetor 2019.

3. Mé daté 27.12.2019, Sekretarja e Késhillit Bashkiak i ka kthyer
pérgjigje kérkesés pér informacion, duke kérkuar specifikimin e
numrit té vendimit té kérkuar dhe datén e tij, dhe duke theksuar se
rendi i dités éshté dérguar gjithmoné né ményreé elektronike.

4. Mé daté 08.01.2020 ankuesi 1 éshté drejtuar sérish KB, duke
saktésuar kérkesén pér informacion si mé poshté:

Né bazé té nenit 9, pika 2 dhe nenit 14 té rregullores sé
Keshillit Bashkiak Kaméz, mé duhet informacionet e
parashikuara né pikén 1 té nenit 49, té sipercituar mé lart né
email, pér periudhén 7 Gusht 2018 e deri mé tani.
Béhet fjalé pér vendimet qé fillojné nga data 7/08/2019
(vendimi mbi ngritjen e komisionit té verifikimit t& mandateve
té anetareve té keshillit bashkiak), né té cilén jeni emeruar dhe
sekretare, e né vazhdim. Duke géné se rendet e dités té
mbledhjeve té késhillit bashkiak nuk mé kané ardhur me email,
do ju lutesha njé kopje té rendeve ose nje foréard té emaileve
gé keni derguar anetareve té tjeré té késhillit bashkiak,
perkundrazi besoj se jeni duke keginformuar dhe shkelur mbi
parimet bazé ndaj te cilave jeni betuar.

5. Mé daté 18.02.2020 prané institucionit t& Avokatit t& Popullit é&shté
regjistruar ankesa ku parashtrohet problematika dhe kérkohet
ndérhyrja e institucionit toné pér zgjidhjen e saj.

6. MEé daté 24.02.2020, me shkresén nr. 1573 Késhilli Bashkiak i kthyer
pérgjigje kérkesés pér informacion. Né kété pérgjigje thuhet ndér té
tjera se: “...mandati juaj éshté dhéné nga Komisioni Qendror i
Zgjedhjve mé daté 05.12.2019 dhe informcioni i kérkuar nga ana juaj
né cilésiné e Késhilltarit Bashkiak mund t’ju vihet né dispozicion
vetém pér periudhén nga data 05.12.2019 e né vazhdim ...”.

7. Mé daté 01.03.2020 ankuesi i éshté drejtuar institucionit toné né
rrugé elektronike duke u shprehur se pérgjigja e dhéné né daté
24/02/2020 nuk pérmban as informacionin e kérkuar dhe as
informacion e cituar nga veté personat qé kané shkruar pérgjigjen.
Nuk pérmban asnjé nga procesverbalet e mbajtura gjaté mbledhjes sé
késhillit bashkiak; Nuk pérmban kopje té njoftimeve té béra nga ana
e sekretares sé késhillit bashkiak.

Analiza e institucionit té Avokatit té Popullit, konkluzione dhe
rekomandime

+ Veprimet administrative té institucionit té Avokatit té Popullit, pas
regjistrimit té ankesés

Pas regjistrimit té késaj ankese, nga institucioni i Avokatit té Popullit jané
kryer veprimet administrative si mé poshté:

1. Me tonén nr. K3/F2-2, daté 25.02.2020 i jemi drejtuar Késhillit
Bashkiak Kaméz me kérkesé pér informacion;

2. Me tonén nr. K3/F2-3, daté 25.02.2020 kemi informuar ankuesin
lidhur me fillimin e hetimit administrativ;

3. Me shkresén nr. 1714/1, daté 05.03.2020 Késhilli Bashkiak ka
pércjellé shpjegimet lidhur me rastin. Né Kkété pérgjigje té
institucionit pérgjegjés thuhet ndér té tjera se:

% Legjislacioni i aplikueshém
Institucioni i Avokatit té Popullit nisur nga natyra e kérkesés sé ankuesit,

vleréson se ajo éshté tepér komplekse dhe si e tillé duhet té trajtohet né
ményré té kujdesshme, duke harmonizuar njékohésisht dispozitat e

legjislacionit pér vetgeverisjen vendore, té legjislacionit pér té drejtén e
informimit, si edhe té veprimtarisé administrative né pérgjithési.

E drejta e informimit pér dokumentet zyrtare éshté njé e drejté e individit e
cila lidhet drejtpérdrejt me té drejtén pér njé proces té rrequllt ligjor gjaté
zhvillimit té procedurave administrative. Pér kété arsye ajo éshté njé e
drejté e mbrojtur dhe garantuar nga aktet ndérkombétare té té drejtave té
njeriut, si Deklarata Universale e té Drejtave té Njeriut (neni 19),
Konventa Evropiane e té Drejtave té Njeriut (neni 10). Késhilli i Evropés
ka miratuar njé séré rekomandimesh pér té drejtén e informimit, té cilat
jané tregues i kuptimit gé ka ky organizém mbi kété céshtje, dhe qé
shérbejné si udhérréfyes pér vendet anétare pér rregullimin e késaj té
drejte. Po késhtu, nisur nga réndésia parésore qé e drejta informimit ka pér
zhvillimin e demokracisé sé njé vendi, Késhilli i Evropés ka miratuar njé
Konventé té posagme "Pér aksesin né dokumentet zyrtare".

E drejta e informimit éshté sanksionuar edhe né rendin e brendshém té
juridik té Republikés sé Shqipérisé, pasqyruar né Kushtetutén e RSH (neni
23), né Kodin e Procedurave Administrative (neni 6)* dhe né ligjin nr.
119/2014 “Pér t€ drejtén e informimit™.

Kushtetuta e Republikés sé Shqipérsié, neni 23 sanksionon se:

1. E drejta e informimit éshté e garantuar.

2. Kushdo ka té drejté, né pérputhje me ligjin, t€ marré informacion
pér veprimtariné e organeve shtetérore, si dhe té personave qé
ushtrojné funksione shtetérore.

3. Kujtdo i jepet mundésia té ndjeké mbledhjet e organeve té
zgjedhura kolektive

Kodi i Procedurave Administrative (neni 6) sanksionon se:

1. Cdo person ka té drejté té kérkojé informacion publik, gé ka té béjé
me veprimtariné e organit publik, pa gené i detyruar té shpjegojé
motivet, né pérputhje me legjislacionin né fugi gé rregullon té drejtén
e informimit.

1 1. E drejta e informimit éshté e garantuar. 2. Kushdo ka t& drejté, né pérputhje me ligjin, t& marré
informacion pér veprimtariné e organeve shtetérore, si dhe té personave gé ushtrojné funksione shtetérore.
3. Kujtdo i jepet mundésia té ndjeké mbledhjet e organeve té zgjedhura kolektive

21. Cdo person ka té drejté t& kérkojé informacion publik, qé ka t& béjé me veprimtariné e organit publik,
pa gené i detyruar t& shpjegojé motivet, né pérputhje me legjislacionin né fugi gé rregullon té drejtén e
informimit. 2. Né rastet kur informacioni i kérkuar refuzohet, organi publik merr vendim té arsyetuar me
shkrim, i cili pérmban edhe udhézimet pér ushtrimin e sé drejtés pér ankim dhe i njoftohet menjéheré
paléve né proces.

2. Né rastet kur informacioni i kérkuar refuzohet, organi publik merr
vendim té arsyetuar me shkrim, i cili pérmban edhe udhézimet pér
ushtrimin e sé drejtés pér ankim dhe i njoftohet menjéheré paléve né
proces.

Ligji nr. 119/2014, rregullon té drejtén e njohjes me informacionin gé
prodhohet ose mbahet nga autoritetet publike dhe ka pér géllim garantimin
e njohjes sé publikut me informacion, né kuadér té ushtrimit té té drejtave
dhe lirive té individit né praktiké, si dhe nxitjen e integritetit, té
transparencés e té pérgjegjshmérisé sé autoriteteve publike (neni 1 i ligjit).

Institucioni yné vleréson se pér té adresuar drejt e né pérputhje me
dispozitat ligjore rastin, éshté e nevojshme té arsyetohet garté dallimi mes
“Informacionit publik”né kuptim té legjisacionit pér té drejtén e
informimit, dhe akteve té prodhurara gjaté ushtrimit té veprimtarisé nga
organet kolegjiale té administratés publike, si¢ éshté Késhilli Bashkiak.

Ligji nr. 119/2014 “Pér té€ drejtén e informimit”, neni 2, pika 2 pércakton
se: “informacion publik éshté ¢cdo e dhéné e regjistruar né cfarédo lloj
forme dhe formati, gjaté ushtrimit té funksionit publik, pavarésisht nése
éshté pérpiluar ose jo nga autoriteti publik”. Nisur nga ky pérkufizim,
duket se aktet e prodhuara nga organi kolegjial Késhilli Bashkiak né
ushtrim té veprimtarisé administrative jané informacion publik. Megjithaté
pavarésisht sa mé lart, e drejta e informimit nuk éshté njé e drejté e
pakufizuar, e pikérisht pér kété arsye legjislatori né dispozitén e nenit 17 té
ligjit té sipércituar ka parashikuar shprehimisht edhe rastet e kufizimit té
késaj té drejte:

1. E drejta e informimit mund té kufizohet né rast se é&shté e
domosdoshme, proporcionale dhe nése dhénia e informacionit démton
interesat e méposhtém:

a)  té drejtén pér njé jeté private;

b)  sekretin tregtar;

c)  tédrejtén e autorit; ¢) patentat.

Kufizimi i sé drejtés sé informimit, pér shkak té interesave té parashikuar né
shkronjat “a”, “b”, “c” dhe “¢”, té késaj pike, nuk zbatohet kur titullari i
kétyre té drejtave ka dhéné veté pélgimin pér dhénien e informacionit
pérkatés ose kur né momentin e dhénies sé informacionit ai éshté
konsideruar autoritet publik né bazé té parashikimeve té& kétij ligji.
Pavarésisht nga sa parashikohet né kété piké, informacioni i kérkuar nuk
refuzohet né rast se ekziston njé interes publik mé i larté pér dhénien e tij.

2. E drejta e informimit kufizohet né rast se éshté e domosdoshme,
proporcionale dhe nése dhénia e informacionit shkakton njé dém té qarté
dhe té réndé ndaj interesave té méposhtém:

a)  siguriné kombétare, sipas pérkufizimit té béré nga legjislacioni pér
informacionin e klasifikuar;

b)  parandalimin, hetimin dhe ndjekjen e veprave penale;

C) mbarévajtjen e hetimit administrativ né kuadér té njé procedimi
disiplinor;

¢) mbarévajtjen e procedurave té inspektimit dhe auditimit té autoriteteve
publike;

d)  formulimin e politikave monetare dhe fiskale té shtetit;

dh) baraziné e paléve né njé proces gjygésor dhe mbarévajtjen e procesit
gjyqésor;

e) késhillimin dhe diskutimin paraprak brenda ose midis autoriteteve
publike pér zhvillimin e politikave publike;

€) mbarévajtjen e marrédhénieve ndérkombétare ose ndérgeveritare.
Pavarésisht nga sa parashikohet né paragrafin e paré, té pikés 2, té kétij
neni, informacioni i kérkuar nuk refuzohet né rast se ekziston njé interes
publik mé i larté pér dhénien e tij.

Kufizimi mbi té drejtén e informimit, pér shkak té interesit té parashikuar né
pikén 2, shkronjat “c” dhe “¢”, té kétij neni, nuk zbatohet kur hetimi
administrativ, né kuadér té njé procedimi disiplinor, dhe procedurat e
inspektimit e té auditimit té autoriteteve publike kané pérfunduar.

Kufizimi mbi té drejtén e informimit, pér shkak té interesit té parashikuar né
pikén 2, shkronjat “d” dhe “dh”, té kétij neni, nuk zbatohet kur té dhénat
pérkatése jané fakte, analiza té fakteve, t&¢ dhéna teknike ose té dhéna
statistikore.

Kufizimi mbi té drejtén e informimit, pér shkak té interesit té parashikuar né
pikén 2, shkronja “e”, té kétij neni, nuk zbatohet pasi politikat jané béré
publike.

3. E drejta e informimit kufizohet, nése éshté e domosdoshme,
proporcionale dhe né gofté se pérhapja e informacionit do té shkelte
sekretin profesional té garantuar nga ligji.

4, E drejta e informimit kufizohet edhe kur, pavarésisht nga ndihma e
dhéné nga autoriteti publik, kérkesa mbetet e pagarté dhe béhet i pamundur
identifikimi i informacionit té kérkuar.

5. E drejta e informimit nuk refuzohet automatikisht kur informacioni i
kérkuar gjendet né dokumente té klasifikuara “sekret shtetéror”. Né kété
rast, autoriteti publik, té cilit i éshté dérguar kérkesa pér informim, fillon
menjéheré procedurén e rishikimit té klasifikimit prané autoritetit publik gé
ka urdhéruar Klasifikimin, sipas ligjit nr. 8457, daté 11.2.1999, “Pér
informacionin e klasifikuar ‘“sekret shtetéror”, té ndryshuar. Autoriteti
publik njofton menjéheré kérkuesin pér fillimin e procedurés pér rishikimin
e klasifikimit, sipas ligjit, dhe vendos shtyrjen e afatit pér dhénien e

informacionit brenda 30 ditéve pune. Né ¢do rast, vendimi pér trajtimin ose
Jo té kérkesés pér informim merret dhe arsyetohet né bazé té kritereve té
kétij neni.

6. Nése kufizimi prek vetém njé pjesé té informacionit té kérkuar, pjesa
tjetér nuk i refuzohet kérkuesit. Autoriteti publik tregon qarté pjesét e
dokumentacionit pérkatés gé jané refuzuar, si dhe né bazé té cilés piké té
kétij neni éshté béré ky refuzim.

7. Dispozitat e kétij neni zbatohen edhe pér njohjen me informacionin
arkivor té cdo lloji, pavarésisht nga parashikimet e ligjit pér arkivat.

Né rastin né fjalé, dokumentacioni objekt i kérkesés pér informacion nuk
éshté vetém objekt i ligjit té sipércituar, por edhe i legjislacionit té posacém
pér organizimin dhe funksionimin e njésive té geverisjes vendore.

Organizimi dhe funksionimi i njesive té geverisjes vendore, funksionet,
kompetencat, té drejtat dhe detyrat e tyre e té organeve pérkatése né
Republikén e Shqipérisé disiplinohen nga ligji nr.139/2015 “Pér
vetégeverisjen vendore”, i ndryshuar. Transparenca e organeve té gevrisjes
vendore gjaté ushtrimit té veprimtarisé administrative éshté njé element i
cili trajtohet né ményré té posacme nga Ky ligj. Nenet 15 e vijues té ligjit té
sipércituar shprehen ndér té tjera se:

s Njésiteé e vetégeverisjes vendore garantojné pér publikun
transparencén e veprimtarisé sé tyre®;

% Cdo akt i organeve té vetégeverisjes vendore publikohet né fagen
zyrtare té internetit té njésisé vendore dhe afishohet né vendet e
caktuara nga njésia pér njoftimet publike*:

% Organet e vetégeverisjes vendore jané té detyruara té garantojné
pjesémarrjen publike né procesin e vendimmarrjes’;

s Mbledhjet e késhillit t& bashkisé jané té hapura pér publikun. Cdo
shtetas lejohet té ndjeké mbledhjet e késhillit, sipas ményrés sé
pércaktuar né rregulloren e késhillit’;

Institucioni i Avokatit t& Popullit vleréson se mosrespektimi i té gjithé
dispozitave té cituara mé lart nuk pérbén ngushtésisht vetém moszbatim té
kérkesave té ligjit, por éshté tregues i gasjes gé ka institucioni né drejtim
té praktikave té mira administrative, né pérputhje me parimet e eficencés
dhe ndihmés aktive gé organi publik i jep paléve té treta.

¥ Neni 15, pika 1
* Neni 15, pika 2
> Neni 16, pika 1
® Neni 17, pika 1

Dispozitat e mésipérme synojné ndérgjegjésimin e institucioneve publike
pér trajtimin e kérkesave pér informacion, né pérputhje me parimet e
veprimtarisé administrative sipas Kodit té Procedurave Administrative
(KPrA). E drejta e informimit né Kodin e Procedurave Administrative,
pérvecse shfaget si njé parim i vecanté (neni 6), harmonizohet né térési me
parimet né té cilét organet publike duhet t’a bazojné veprimtariné
administrative, vecanérisht me parimin e dhénies sé ndihmés aktive dhe
parimin e deburokratizimit e eficencés (nenet 10 dhe 18 té KPrA).

Né rastin konkret vérejmé se ankuesi mé daté 13.12.2019 ka depozituar njé
kérkesé pér informacion sipas formularit “kérkesé pér informacion”. Bazuar
né kété kérkesé, mé daté 27.12.2019, pra pas 14 ditésh ankuesit i éshté
kthyer njé pérgjigje nga Sekretarja e Késhillit Bashkiak. Né kété pérgjigje e
cila pér nga pérmbajtja nuk justifikon kohén e gjaté né dispozicion pér
kthimin e njé pérgjigje ankuesi, kérkohet specifikimi i numrit té vendimit té
kérkukar dhe data e tij dhe theksohet se rendi i dités éshté dérguar
gjithmoné né ményré elektronike.

Procedurat e shpejta dhe efikase nxiten edhe nga delegimi i pérmirésuar i
kompetencave vendimmarrése brenda organeve té administratés publike,
ndaj né kété kuptim ligji ka pér géllim g€ t’i garantojé kérkuesit pér
informacion té drejtén pér té marré pjesé né njé proceduré administrative
eficente. Kjo kérkon jo vetém njé sjellje té punonjésve publiké té orientuar
drejt shérbimit, por edhe kryerjen e procedurave “sa mé efektive dhe sa mé
lehté t€ jet€ e mundur”. Organi publik “siguron” g€ paléve t’u jepet ¢do
ndihmé, veganérisht té gjitha informacionet e nevojshme pér “ndjekjen
dhe mbrojtjen e té drejtave dhe interesave té tyre ligjore” (neni 10 1
KPrA). Kéto parashikime té dispozitave té legjislacionit procedural
administrativ pérbéjné parime, té cilat duhet té materializohen duke
pérdorur diskrecionin procedural dhe organizativ gjaté kryerjes sé
procedurave administrative. Parimi i shpejtésisé dhe efektivitetit nuk
pérjashton ekzistencén e disa hapave thelbésoré proceduralé gé mund té
jené pak a shumé formalé, kur éshté e nevojshme pér té garantuar
ligjshmériné dhe themelin e veprimit pérfundimtar, né pérputhje me
parimet administrative té hapésirés administrative evropiane. Shteti i sé
drejtés éshté parimi mbizotérues pér té gjitha veprimet administrative, e
theksuar kjo né ményré té shprehur né nenin 4 té Kodit té Procedurave
Administrative, sipas sé cilés zhvillimi i njé procedure administrative né
pérputhje me té drejtat dhe interesat e ligjshme té palés, pérbén né thelb té
drejtén pér njé proces té rregullt ligjor né procedurat administrative,

Detyrimi i organeve té administratés publike pér dhénien e ndihmés aktive
dhe respektimin e parimit té deburokratizimit dhe eficencés né procedurat
administrative duhet t€ konsiderohet si pjesé thelbésore e “administrimit té

miré” dhe ¢ kérkesave té akteve ndérkombétare dhe té Kushtetutés sé
Shqipérisé né fushén e té drejtés pér informimin e qytetaréve.

+» Analiza e rastit konkret

Pas pérgjigjeve té pércjella nga Sekretaria e Késhillit Bashkiak né drejtim
t& ankuesit’, né analizé té legjislacionit né fuqi si mé lart institucioni i
Avokatit té Popullit konstaton dhe vleréson sa mé poshté vijon.

Qendrimi i mbajtur nga Késhilli Bashkiak Kaméz né dy pérgjigjet
pérkatésisht té datave 13.12.2019 (né rrugé elektronike) dhe 24.02.2020
(me shkresén nr. 1573), népérmjet sé cilave Sekretaria e KB fillimisht i
drejtohet ankuesit pér specifikimin e numrit t& vendimit té kérkuar dhe
datén e tij, duke theksuar se rendi i dités éshté dérguar gjithmoné né
ményré elektronike, e mé pas i kthen atij pérgjigje se informacioni dhe
dokumentacioni i1 kérkuar do té vendoset né dispozicion vetém pér
periudhén gjaté sé cilés ai ka ushtruar funksionin e anétarit té Keéshillit
Bashkiak, pérbén mosrespektim té té drejtés pér informim. Né rastin né
fjalé, nuk gjejmé né aktin administrativ nr. 1573, daté 24.05.2020 té
Kryetarit té Késhillit Bashkiak asnjé argument qé té arsyetojé kufizimin e
té drejtés sé kérkuesit pér informim, né pérputhje me ligjin nr. 119/2014
“Pér té drejtén e informimit”.

Njé nga parimet kryesore ku njesité e vetqeverisjes vendore duhet t’a
mbéshtesin veprimtariné e tyre administrative éshté pikérisht transparenca
dhe informimi i publikut. Kjo do té thoté, se e drejta e informimit mbi
diskutimet gjaté mbledhjeve té organeve kolegjiale si¢ é&shté Késhilli
Bashkiak, pérdérisa nuk i kufizohet gytetaréve, patjetér gé nuk mund t’i
kufizohet as anétaréve té kétij organi kolegjial, sic mendojmé se pa té drejté
ka vepruar institucioni né kété rast®.

Né shkresén nr. 1714/1, daté 05.03.2020 té Késhillit Bashkiak drejtuar
Avokatit té Popullit theksohet ndér té tjera se: “ ... personi né fjalé kété
dokumentacion e ka kérkuar né cilésiné e késhilltarit té Késhillit Bashkiak
dhe jo né cilésiné e qytetarit’...”. Institucioni citon Rregulloren e
Brendshme té Késhillit Bashkiak Kaméz, si bazé pér kufizimin e té drejtés
sé ankuesit pér t’u informuar pér dokumentacionin administrativ té
prodhuar gjaté veprimtarisé sé Késhillit Bashkiak, para datés sé mandatimit
té tij. Késhtu, Késhilli Bashkiak ndonése nuk na ka vendosur né dispozicion

” Shiko pikat 3 dhe 5 té rrethanave té faktit

® Shiko pikén 5 té rrethanave té faktit

% Fage 2, pragrafi 1 i shkresés nr. 1714/1, daté 05.03.2020 té Késhillit Bashkiak drejtuar Avokatit té
Popullit

njé kopje té rregullores, dhe as nuk e ka até té publikuar né fagen zyrtare té
internetit™, citon rregulloren si mé poshté:

“Késhilltarét e Bashkisé @& duan té marrin informacione té
nevojshme pér kryerjen e funksionit gjaté mandatit té tyre, i drejtohen
né cdo kohé Sekretarit té Késhillit té Bashkisé, pérgjegjésve té
ndérmarrjeve apo institucioneve né varési té Bashkisé, por edhe
Kryesisé sé Késhillit apo Drejtorive té shogérive té pérbashkéta pér
aktet e té cilave Késhilli i Bashkisé duhet té shprehet”

Né kété dispozité té cituar nga Késhilli Bashkiak si bazé ligjore pér
kufizimin e té drejtés sé ankuesit pér informim nuk shohim né fakt ndonjé
kufizim konkret pér té drejtén e anétaréve té Késhillit Bashkiak pér t’u
njohur me aktet e prodhuara nga ky organ kolegjial para mandatimit té tyre.
As ligji nr 139/2015 “Pér vetqeverisjen vendore”, si¢ éshté cituar mé lart™,
nuk ka ndonjé kufizim pér kété céshtje, pérkundrazi si¢ u shprehém né
pjesén arsyetuese té legjislacionit té aplikueshém né kété rast, mendojmé se
ligji ka pér géllim té nxisé sa mé tepér transparencén e organeve publike né
veprimtariné administrative.

Transparenca dhe llogaridhénia e organeve té vetgeverisjes vendore jané dy
parime té réndésishme, ku transparenca e autoriteteve té geverisjes vendore
pérfagéson njé hap té paré drejt llogaridhénies sé té zgjedhurve vendoré dhe
ndértimit té besimit me komunitetin. Detyrimet ligjore gé rrjedhin nga Ligji
Nr. 119/2014 “Pér t€ drejtén e informimit”, dhe Ligji Nr. 146/2014 “Pér
Njoftimin dhe Konsultimin Publik” u garantojné qytetaréve akses né
geverisje dhe kushtet e duhura pér té ushtruar té drejtat e tyre qytetare.

Pikérisht né kété kuadér, veté Bashkia Kaméz né programin e transparencés
ka parashikuar se'*:

Organi pérfagésues i Bashkisé - Keéshilli bashkiak (procesi i
vendimmarrjes). Pérfshin bérjen publike té: - Kalendarit té
mbledhjeve té KB - Njoftimet pér mbledhjen e KB - Rendin e dités sé
mbledhjes sé KB - Projekt-vendimet né proces shgyrtimi nga KB -
Procesverbalet e mbledhjeve t¢ KB - Vendimet, urdhéresat dhe
urdhrat me karakter normativ.

10 Ngé fagen zyrtare t¢ KB Kaméz, link https://kamza.gov.al/previewdoc.php?file id=10767 me titull
“Rregullorja e Késhilit Bashkiak”, dokumenti nuk éshté i akseueshém.

1 shiko legjislacionin e aplikueshém né kété rekomandim, fq. 5

12 https://kamza.gov.al/wp-content/uploads/2020/03/modeli-i-transparences-1.pdf, fq.5, pika 3

Né fagen zyrtare té Bashkisé Kaméz, tek pjesa qé i takon Késhillit
Bashkiak, por edhe né pjesét e tjera té késaj fage, pjesa mé e madhe e
dokumentacionit té cituar mé lart nuk jané té publikuara.

Njé anétari té ri té njé organi kolegjial, né rastin konkret anétarit té ri té
Késhillit té Bashkiak (si¢ éshté ankuesi) jo vetém gé nuk mund t’i mohohet
e drejta pér informim, pérkundrazi mendojmé se aksesi né informacion
duhet t’i garantohet si njé mjet efektiv gé i lejon atij té ushtrojé funksionin
publik me té cilin éshté mandatuar. Edhe veté rregullorja e cituar né
pérgjigjen e dérguar nga Késhilli Bashkiak e shpreh garté kété: <« ..
Késhilltarét e Bashkisé gé duan té marrin informacione té nevojshme pér
kryerjen e funksionit gjaté mandatit té fyre ... .

Ndryshe nga sa ka vlerésuar Késhilli Bashkiak, se ankuesi e ka depozituar
kérkesén si éshté anétar i Késhillit Bashkiak dhe jo si qytetar, mendojmé se
pikérisht fakti se ai éshté anétar i kétij organi kolegjial duhet té shérbejé
akoma mé tepér si shkas e shtysé Q& atij t’i vendoset né dispozicion
dokumentacioni i kérkuar, pasi késhtu do té mund té njihet me praktikén
administrative té ndjekur mé paré, por edhe me géllimin e vendimmarrjeve
té ndryshme. Procesverbalet e mbledhjeve té Késhillit Bashkiak nuk mund
té jené sekret pér sa kohé gé, pér analogji, as procesverbalet e mbledhjeve té
Komisioneve Parlamentare, apo relacionet e projektligjeve té ndryshme nuk
jané té tilla, pérkundrazi gjenden té publikuara né fagén zyrtare té Kuvendit
té RSH, me géllimin pér t’i shérbyer jo vetém funksionaréve publiké, por
edhe té gjithé qytetaréve.

Madje, edhe nése ankuesi do t’a kishte depozituar kérkesén si qytetar, nuk
do té kishte vend pér kufizimin e saj, pasi informacioni i kérkuar, referuar
vet programit té transparencés té Bashkisé, si¢ e shpjeguam, duhet té ishte
publik.

Pér té gjitha sa mé lart, bazuar Kushtetutén e Republikés sé Shqipérisé, neni
63/3, né té cilin thuhet se : “Avokati i Popullit ka té drejté té béjé
rekomandime dhe té propozojé masa kur konstaton shkelje té té drejtave
dhe lirive nga Administrata publike”, si dhe né ligjin nr. 8454, daté
04.02.1999 “Pér Avokatin e Popullit” i ndryshuar, neni 21/b né té cilin
thuhet se: “Avokati i Popullit paraget rekomandime pér marrje masash pér
vénien né vend té sé drejtés sé shkelur tek organi administrativ qé ka
shkaktuar shkeljen”,

REKOMANDOJME:

» Kaéshilli Bashkiak prané Bashkisé Kaméz té vendosé né dispozicion
té ankuesit informacionin dhe dokumentacionin e kérkuar
(procesverbalet e mbledhjeve té Késhillit Bashkiak si dhe kopje té
njoftimeve pér mbledhjet e KB (datén, orén dhe rendin e dités), pér
periudhén 1 Gusht 2019-11 Dhjetor 2019), né formén e kérkuar nga
ligji, duke marré masat e nevojshme pér té vértetuar vendosjen reale
né dispozicion té ¢do akti indivualisht, né pérputhje me rregullat e
procedurés administrative dhe té shérbimit arvikor né Republikén e
Shqipérisé;

> Bashkia Kaméz té marré masat e nevojshme pér té publikuar né fagen
zyrtare té internetit té gjithé informacionin, si¢ parashikohet né
programin e transparencés sé kétij institucioni, né pérputhje me ligjin
nr. 119/2014 “Pér t€ drejtén ¢ informimit”;

» Bashkia Kaméz té marré masat qé kéto mangési té mos konstatohen
mé né té ardhmen;

» Bashkia Kaméz té marré masat e nevojshme pér trajnimin e
personelit pérkatés me njohurité e pérshtatshme pér kuadrin ligjor,
konkretisht, ligjin nr. 119/2014 “Pér té drejtén e informimit” dhe
ligjin nr.139/2015 “Pér vetgeverisjen vendore”.

Brenda 30 ditésh nga marrja e kétij rekomandimi té njoftohemi pér masat
apo veprimet e ndérmarra nga Késhilli Bashkiak prané Bashkisé Kaméz, si
dhe nga Bashkia Kaméz.

Sipas nenit 21/b té ligjit nr. 8454, daté 04.02.1999 “Pér Avokatin ¢
Popullit” 1 ndryshuar paraqitja e kétij rekomandimi pezullon aktet apo

veprimet e paligjshme apo té parregullta deri né shqgyrtimin e kétij
rekomandimi dhe dhénien e pérgjigjes Avokatit té Popullit.

Duke ju falenderuar pér bashképunimin,

KOMISIONERI

Prof. Asoc. Dr., Erjona BANA (CANAJ)

